
  თევზები ხერხემლიანი ცხოველები არიან. ისინი 

წყალში ბინადრობენ. თევზებს აქვთ ლაყუჩები. 

ლაყუჩების საშუალებით ისინი ჟანგადს იღებენ 

წყლიდან.   წყლის ჟანგბადი აუცილებელია მათი 

სიცოცხლისათვის. ჰაერიდან ჟანგბადის მიღება  

თევზებს არ შეუძლიათ. 

თევზები წყალში მოძრაობენ ფარფლებისა და 

კუდის დახმარებით. 

შავი ზღვის ფსკერზე ბინადრობს მტაცებელი 

თევზი - ქიცვიანი ზვიგენი. შავი ზღვის ზვიგენს 

ზურგის ფარფლის წინ აქვს შხამიანი წანაზარდი. 

ქიცვიანი ზვიგენის სიგრძე 1 მეტრია ან მეტი. ის 

ნადირობს დიდ თევზებზე, პატარა თევზების 

ქარავნებზე, უხერხემლო ცხოველებზე. ქიცვიანი 

ზვიგენი ადამიანისთვის საშიში არ არის.  

 

 

 

 

 

 

შავი ზღვის ფსკერზე ბინადრობენ სხვა თევზებიც: 

ზღვის კატა,  ზღვის ნემსთევზა, ცხენთევზა, კამბალა.  

ზღვის კატას ბრტყელი სხეული და გრძელი კუდი 

აქვს. ბრტყელი სხეულით ის კარგად ეფლობა ქვიშაში. 

ეს ეხმარება ზღვის კატას მტაცებლებისგან თავ-

დაცვაში და სხვა ცხოველებზე ნადირობაში. ზღვის 

კატას კუდზე შხამიანი ეკლები ეზრდება. ამ ეკალს ის 

თავდაცვისთვის იყენებს: მოახლოებულ მტერს ეკალს 

ურჭობს  და შხამავს.  ზღვის კატა იკვებება ზღვის 

თევზებით, მოლუსკებით.  ზღვის კატას ფართო 

მრგვალი კბილები აქვს. ამ კბილებით ის ადვილად 

ამსხვრევს მოლუსკების ნიჟარებს.   

 როდესაც კამბალა ლიფსიტია, ის წყალში 

ჩვეულებრივი თევზივით ცურავს. თანდათანობით 

კამბალა იზრდება, მისი თვალები კი ზურგისკენ 

გადაინაცვლებს. ზრდასრული კამბალა 

საცხოვრებლად ფსკერზე გადადის. ის თავისი 

ბრტყელი სხეულით მთლიანად ეფლობა ქვიშაში, 

ქვიშის ზედაპირზე მხოლოდ თვალები მოჩანს. 

ქვიშაში დამალული  კამბალა ადვილად იჭერს თავის 

მსხვერპლს. ის იკვებება მოლუსკებით, კიბოს-

ნაირებით, თევზებით. 

ზოგიერთი თევზი ზღვაში  ქარავნებად დაცურავს.  

ასეთი თევზები არიან ლუმფარი და თინუსი.  

ლუმფარის სიგრძე დაახლოებით ერთი მეტრია. მას 

აქვს დიდი ზომის პირი და ძლიერი კბილები. 

ლუმფარი იკვებება  თევზებით: სკუმბრიით, 

კეფალით, სარდინით, ქაშაყით და სხვა წვრილი 

თევზებით.  

ქარავნებად მოძრაობენ პატარა თევზებიც: ქაშაყი,  

ქაფშია,  სარდინი, კეფალი. ისინი იკვებებიან  წვრილი 

უხერხემლოებით.  

 

ზოგიერთი თევზი გასამრავლებლად ზღვაში ყრის 

ქვირითს. ზოგიერთი თევზი ქვირითს მდინარეში 

ყრის იმიტომ, რომ მათი  ქვირითი ზღვის მარილიან  

წყალში კვდება. ეს თევზები შესართავთან მიცურავენ, 

მდინარის მტკნარ წყლებში გადადიან და იქ ყრიან 

ქვირითს.  

მაისის თვეში ორაგული, ზუთხი მდინარეში 

გადადის და ქვირითს ყრის. ამის შემდეგ ზუთხი 

ზღვაში ბრუნდება და მომდევნო მაისამდე იქ რჩება.  

3-5 დღეში  ზუთხის ქვირითიდან ლიფსიტები 

იჩეკებიან. ახლად გამოჩეკილი ლიფსიტები კიბორ-

ჩხალებით იკვებებიან, მოზრდილი ლიფსიტები - 

თევზებითა და  მოლუსკებით.  

 

 

 

 

აპრილის თვეში მდინარეებში გასამრავლებლად 

გადადიან ქაშაყის, ქაფშიას და სხვა თევზების 

ქარავნებიც. ისინი ქვირითს ყრიან მდინარის მტკნარ 

წყალში.  

	კიბორჩხალას ჯავშანი არ იზრდება. ამიტომ ზრდის დროს კიბორჩხალა  რამდენჯერმე იცვლის ჯავშანს. მას ახალი ჯავშანი ორი-სამი კვირის განმავლობაში ეზრდება. უჯავშნო კიბორჩხალა ადვილი დასაჭერია. ამიტომ ის მტაცებლებს  კლდეების ქვეშ ემალება.
	კიბორჩხალები ხორცისმჭამელი მტაცებ-ლები არიან. ისინი იკვებებიან წვრილი მოლუსკებით, თევზის ქვირითით, პატარა  კუებით. კიბორჩხალები ჭამენ ზღვის ფსკერზე დაგროვებულ  მკვდარ ცხოველებსაც. ამით ისინი ხელს უწყობენ ზღვის  გაწმენდას.

